
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 

 

 

 

 

 

 

 

 

 

Retningslinjer for bruk av 
sentrumsparken i Sogndal

Vedtekne av kommunestyret 21.03.2024, sak 2024/19



Retningslinjer for bruk av sentrumsparken i Sogndal 
  

1.0 Føremål og verkeområde  
1.1 Føremål   
Retningslinjene skal legge til rette for og oppfordre til eit mangfald av kulturarrangement og 
aktivitetar som bidreg til livskvalitet og auka trivsel i Sogndal sentrum. Samstundes skal dei 
sikre at aktivitetane ikkje medfører unødig sjenanse eller er til hinder for bebuarar, gåande 
og syklande, utrykkingskøyretøy, reinhald eller den faste verksemda i området.   

Aktiviteten i sentrumsparken skal ivareta parken sine kvalitetar.  

Retningslinjene skal bidra til å balansere kommersiell og ideell aktivitet slik at behova til 
både næringsliv, frivilligheita og innbyggjarane elles blir møtt.  

Kommunen er medspelar for arrangørar, og bidreg med rettleiing og informasjon som gjer 
det lett for aktørar å skape trygge og inkluderande aktivitetar.   

1.2 Verkeområde – sentrumsparken i Sogndal

 
 

• Sone E-F-G krev stenging av veg, dvs skiltplan og nabovarsel.   
• Sone B og D er grasplen, og nyttast normalt ikkje til aktivitet som treng solid 
underlag  
• Fortau og gangareal skal vere tilgjengeleg for ferdsel.   

1.3. Definisjonar  



Arrangement: Ein organisert aktivitet som har ein ansvarleg arrangør.  

Mindre arrangement: Arrangement av kortare varigheit og storleik. Til dømes politiske 
markeringar, demonstrasjonar, kunstnarlege framsyningar, gatemusikk og 
idrettsarrangement med meir. Arrangementet skal vera opent og gratis for allmenta. 
Vanlegvis vert ein mindre del av sentrumsparken nytta.  

Større arrangement: Arrangement som tek i bruk fleire eller alle soner av parken, som varar 
over ein heil dag eller meir, og der ein forventar at det kan komme mange folk. Dømer: 
musikkfestival, tivoli eller større idrettsarrangement.  

Kommersielt arrangement: Med kommersielt arrangement meinast eit lukka arrangement, 
arrangement der inngangspengar er påkravd, eller arrangement som er meint å fremje 
kommersielle interesser.  

Marknad: Ein samling av bodseljarar/utsalsstader i eit avgrensa tidsrom. Samlinga må ha ein 
ansvarleg arrangør. Salsbodene/utsalsstadene kan vera opp til 15 m2.  

Stand: Bord og/eller telt utan veggar på maksimalt 3 x 3 meter. Aktiviteten er vanlegvis 
organisert av ein klubb, ideell organisasjon eller liknande og er ikkje av kommersiell art. Den 
vert gjennomført utan bruk av elektrisk forsterka lyd, og kan vare i opptil tre dagar på same 
stad.  

Matvogn/food truck: Eit køyretøy eller tilhengar der mat vert laga og seld til 
forbipasserande. Maksimalt tillate totalvekt for køyretøyet eller tilhengaren er 3500 kg. 
Anbefalte mål for køyretøyet er lengde 6 meter, breidde 2 meter og høgde 2,5 meter.  

Profilering: Med profilering meinast den kommersielle lanseringa av produkt, hendingar eller 
liknande, som utdeling av vareprøvar og statisk utdeling av reklame.   

2.0 Generelle føringar  
2.1 Avgrensing av omfang 
Av omsyn til at parken i hovudsak skal vera tilgjengeleg for ålmenta, skal store arrangement 
avgrensast til 6 gonger i året.  
Arrangement i sentrumsparken skal gå føre seg maks 4 døgn samanhengande, inkludert 
riggperiode. 
 
2.2. Betaling for bruk av sentrumsparken til arrangement  
Leiga vert regulert etter type arrangør, type arrangement/aktivitet og kor stor del av parken 
ein ønskjer å ta i bruk.  
  
Kostnaden dekker mellom anna kommunen si sakshandsaming, oppfølging, tilgang til 
straum, toalett og bruk av kommunen sine avfallsdunkar.  
  
Arrangørar som lagar aktivitetar av ideell art, mindre arrangement, samt politiske 
markeringar o.l. kan låne areal i sentrumsparken gratis.   

Større, kommersielle arrangement: 5000.- kr per arrangement innanfor sone A, B, C og D 

2.3 Leige av sone G og F  



Ved bruk av kommunale parkeringsplassar, til dømes til riggplass eller arrangement, skal det 
normalt betalast for bruk av parkeringsplassane etter vanlege satsar. Ved lengre tids bruk 
eller etter særskild søknad kan parkeringsplassar reserverast over lengre tid og nyttast til 
andre føremål enn parkering. Pris for bruk av kommunale parkeringsplassar er i samsvar 
med prisheftet til Sogndal kommune. 

2.2 Tidsavgrensing  
Arrangement og liknande skal gjennomførast i tidsrommet frå kl. 08:00 til kl. 23:00.   

Arrangement ut over dette tidsrommet krev særskild løyve frå politiet.  

2.3 Parkering og køyretøy  
Løyve til arrangement o. l. gir ikkje rett til parkering. Rett til parkering krev særskild løyve.  

Køyring inn til området skal skje etter avtale med kommunen.   

2.4 Avlyst arrangement  
Om eit arrangement blir avlyst, pliktar arrangøren å informere Sogndal kommune skriftleg så 
snart som mogleg.  

3.0 Arrangør sine rettar og plikter  
3.1 Søknad   
Alle som ønskjer å bruke sentrumsparken til arrangement skal sende søknad til kommunen.  

• Førespurnadar om bruk av sentrumsparken til mindre arrangement skal normalt 
sendast inn seinast 2 veker i forkant av arrangement.   

• Førespurnadar om bruk av sentrumsparken til store arrangement må sendast inn 
seinast 8 veker før arrangementet skal finne stad.   

Arrangøren må på bakgrunn av arrangementet sitt omfang og karakter sjølv vurdere kva 
andre myndigheiter dei må søka løyve hjå, til dømes politi og brannvesen.   

3.3 Løyve frå politi  
Ved større arrangement kan det vere naudsynt å søkje politiet om løyve før kommunen får 
arrangementssøknad. Politiet kan sette krav om utarbeiding av ein sikkerheitsplan som må 
godkjennast før endeleg løyve vert gitt.  

3.4 Skjenkeløyve  
Dersom det skal serverast alkohol, må arrangøren søke om skjenkeløyve i eiga sak.  

3.5 Branntryggleik  
Brannvesenet skal ha melding om alle arrangement på offentleg stad. Ved større 
arrangement skal brannvesenet ha varsel frå arrangøren om korleis branntryggleiken blir 
ivareteken.  

3.6 Nabovarsling  
Dersom arrangementet fører til stenging av veg og ved større arrangement, skal arrangør 
sende ut nabovarsel. Tilbakemeldingar frå naboar skal leggast ved i arrangementssøknad til 
kommunen.  

3.7 Leigetakars ansvar for reinhald   
Arrangøren skal lage ein enkel plan for handtering av avfall.   



Området som er leigd og tilstøytande område skal vera ryddig under og etter 
arrangementet. Søppel skal fjernast umiddelbart etter at arrangementet er avslutta.  

Det vert elles synt til gjeldande politivedtekter for Sogndal kommune når det gjeld reglar om 
reinhald, forhindring av forsøpling og gjeldande reglar for arrangement på offentlege stader.  

3.8 Matservering  
Om det skal serverast mat ved arrangementet skal arrangøren undersøke med Mattilsynet 
om dei er meldepliktige.  

• Aktørar som driv næringsmiddelverksemd er meldepliktige når dei skal selje mat på 
marknad, festival eller andre arrangement.   

• Idrettslag, foreiningar, skuleklassar eller liknande som sel mat under kortvarige 
arrangement treng ikkje melde frå til mattilsynet.   

3.9 Stenging av veg  
Dersom arrangementet krev stenging av veg, skal arrangøren lage ein midlertidig skiltplan 
som skal sendast saman med arrangementssøknad. Arrangøren skal varsle politi og 
brannvesen om stenginga.   

3.10 Utstyr  
Leigetakaren har ansvaret for skade på utstyr, installasjonar og materiale som vert nytta i 
arrangementet, inkludert skade på tredjeperson.   
Utstyr, installasjonar og materiale som leigetakaren nyttar skal vera i forskriftsmessig stand, 
og nyttast på ein måte som ikkje fører til skade på folk eller miljøet rundt seg.  
Leigetakaren skal opptre på ein måte som sikrar at vegetasjon, faste element og parkutstyr 
ikkje tek skade under arrangementet.  
  
3.11 Universell utforming   
Arrangørar skal ta omsyn til og ikkje vere til hinder for tiltak for universell utforming i 
sentrumsparken, og strekke seg for å lage inkluderande og tilgjengelege arrangement.   
  
Kapittel 4: Forsterka lyd  
4.1 Forsterka lyd   
Sogndal kommune følgjer rettleiar IS-0327, Musikkanlegg og helse, når det gjeld musikkstøy i 
samband med arrangement, festivalar og liknande. 

4.2 Maksimalt lydnivå ved konsertar  
For å unngå høyrselsskade hjå publikum, skal lydnivået ved konsertar ikkje overstige ei 
absolutt grense på 99dB Lp, Aeq, 30 min. (A-veiet lydkurve, målt over 30 minutt). Normalt 
skal grensa vere 92dB Lp, Aeq, 30 min. Lydnivået skal målast ved mikseposisjon, 
kommunelegen kan pålegge arrangørar å føre lydlogg.  

4.3 Musikkstøy utandørs  
Det er ikkje tillate med lyd frå høgtalarar utandørs etter kl. 23:00. For utandørsarrangement 
gjeld følgande grenseverdiar, målt som frittfeltverdiar utanfor omliggande bygningar med 
støyfølsom bruk.  

Det er tillate med lyd innanfor grenseverdiane (synt i tabellen under) inntil 6 
arrangementsdagar per år.   

https://www.helsedirektoratet.no/veiledere/musikkanlegg-og-helse/Musikkanlegg%20og%20helse%20%E2%80%93%20Veileder%20til%20arrang%C3%B8rer%20og%20kommuner%20(fullversjon).pdf/_/attachment/inline/206f4fbb-e15e-47ba-9859-372091a493c1:4a65e6657fce58f566b918fdd5ddcf524b2be4ca/Musikkanlegg%20og%20helse%20%E2%80%93%20Veileder%20til%20arrang%C3%B8rer%20og%20kommuner%20(fullversjon).pdf


  

4.4 Dispensasjon lydnivå  

Dersom arrangør ønskjer utandørs musikk og høgtalarbruk etter kl. 23:00, kan det søkast om 
til politiet. Kommuneoverlege skal få uttale seg i saken, og råda derfrå skal vektleggast.   

4.5 Unntak lydnivå  
Mindre arrangement som appellar, talar og likande som nyttar enkelt oppsett og lågare 
lydnivå er ikkje omfatta av avgrensinga på arrangementsdagar.   

5.0 Torgsal  
5.1 Marknad   
Marknad med ansvarleg arrangør skal normalt skje i sone C.  

5.2 Matvogn/foodtrucks/enkeltståande salsbod  
Sal av mat frå enkeltståande matvogn, foodtruck eller salsbod skal ikkje skje i 
sentrumsparken. Med unntak for marknadar med ansvarleg arrangør eller andre 
arrangement. 

6.0 Det vert ikkje gitt løyve til  
6.1 Permanent reklame og profilering  

6.2 Arrangement som vert vurdert til å skade parkanlegget  

6.3 Areal vert ikkje utleigd til riggplass eller liknande som ikkje er forårsaka av arbeider i 
parken (reparasjonar, rehabilitering, bygging). 

 


